
FO AVERTURA

4.	 Coordinaziun

4.1	 Situaziun da partenza e finamira
Ultra dals aspects positivs per la cultivaziun dal gu-

aud e da la meglieraziun da l’accessibladad per 

giudiders po l’avertura dals guauds er chaschunar 

conflicts. Uschia pon la construcziun, il mantegni-

ment ed il manaschi da vias da guaud:

	 –	� disturbar u destruir ils spazis da viver 

d’animals e da plantas.

	 –	� influenzar il maletg da la cuntrada.

	 –	� chaschunar ruments.

	 –	� periclitar funtaunas ed autras auas.

	 –	� chaschunar canera e contaminar l’aria.

	 –	� chaschunar conflicts cun la planisaziun 

d’utilisaziun.

	 –	� tangar ils interess dal traffic betg motorisà.

	 –	� restrenscher vias da communicaziun 

istoricas u maletgs da lieus istorics.

	 –	� duvrar proprietad privata, en spezial 

surfatschas agriculas.

La finamira è quella da percorscher e da mussar a 

temp ils conflicts e da tschertgar pussaivladads da 

soluziun ensemen cun las persunas participadas.

4.2	 Mesiras
En il rom da la planisaziun e da la projectaziun da 

projects d’avertura vegnan sclerids ils basegns, ed 

a maun da differentas variantas vegnan mussadas 

eruidas differentas soluziuns pussiblas.. En quest 

connex vegnan cumparegliadas differentas meto-

das per transportar la laina or dal guaud ed er ina 

varianta senza mesiras. Conflicts ston vegnir evi-

tads u – sche quai n’è betg pussaivel – ston lur con-

sequenzas vegnir minimadas.

 

En cas da conflicts vegnan previsas mesiras da pro-

tecziun u da cumpensaziun che vegnan realisadas 

en il rom da l’execuziun. Ultra da la legislaziun fo-

restala ston vegnir resguardadas las basas giuridi-

cas dals secturs protecziun da l’ambient, proteczi-

un da las auas, pestga, selvaschina e chatscha, 

protecziun da la natira e da la patria, protecziun 

dal terren, planisaziun dal territori, agricultura, 

vias, sendas e vias da viandar sco er dretg d’expro-

priaziun. Per schlargiar vias da guaud existentas u 

per construir novas vias da guaud dovri ina proce-

dura forestala d’approvaziun dal project tenor la 

legislaziun forestala chantunala. Ils uffizis chantu-

nals vegnan consultads en cas che projects d’aver-

tura prevesan in schlargiament u la construcziun 

da novas vias. En il rom da l’exposiziun publica 

pon las persunas directamain pertutgadas sco er 

las organisaziuns autorisadas tras il dretg federal 

far protesta cunter il project. Suenter il consenti-

ment dal patrun da construcziun decida la finala 

la regenza davart las protestas e davart l’approva-

ziun dal project.

4.3	 Finanziaziun
La construcziun ed il mantegniment da stabili-

ments d’avertura, incl. las mesiras da protecziun 

u da cumpensaziun necessarias, vegnan finanz-

iads tras ils proprietaris da guaud e parzialmain 

tras la confederaziun ed il chantun. Ulteriurs 

giudiders sco er chaschunaders da donns veg-

nan involvids en la finanziaziun en il cas singul. 

4.4	� Responsabladad/parts  
involvidas

Responsabladad: patrun da construcziun, uffizi 

da guaud e privels da la natira, regenza. 

Parts involvidas: vischnanca, proprietaris da 

guaud, UFAM (eventualmain auters servetschs 

federals), uffizis chantunals pertutgads, organisa-

ziuns da l’ambient, persunas privatas directamain 

pertutgadas.

GLOSSARI

associaziuns forestalas
	 Associaziuns forestalas represchentan in sistem structurà che sa 

basa sin il tip da l’ambient natiral (cf. tip da l’ambient natiral da 
guaud). In’associaziun forestala sa lascha caracterisar e cunfinar 
a maun da sia cumbinaziun da spezias.

asils da selvaschina
	 Asils da selvaschina èn territoris determinads da la regenza, en ils 

quals la chatscha è scumandada dal tuttafatg u per part. Els èn 
meds impurtants per la planisaziun da chatscha.

bostgs da biotop
	 Bostgs fitg gronds, fitg vegls, morts u vivs che porschan a nume-

rusas plantas ed a differents animals spezialisads in spazi da viver 
impurtant.

bova
	 Current da glitta e da crappa pli groppa che fluescha svelt aval. 

cambium
	 Stresa da creschament dal bostg che furma lain vers anen e scor-

sa vers anora.

cataster d’eveniments
	 Il cataster d’eveniments è ina basa specifica per la gestiun da 

privels da la natira. I sa tracta d’ina documentaziun d’eveniments 
da la natira sco lavinas, crudadas da grippa, bovas u inundaziuns.

curs d’aua
	 Letg d’in curs d’aua natiral u artifizial.

donns da ruissas
	 Donns chaschunads da la selvaschina, perquai ch’ils brumbels fi-

nals ed ils chatschs vegnan ruis.

donns da scursar
	 Donns chaschunads da la selvaschina, perquai ch’ella allontane-

scha la scors’alva ed il cambium cun ils dents incisivs inferiurs.

donns da sfruschar
	 Donns chaschunads da la selvaschina, perquai ch’ella sfruscha las 

cornas vi da bostgs giuvens. 

fastagiar
	 Laina terrada vegn laschada aval en ina chanal, in uschenumnà 

fastatg.

ForstBAR
	 Software per la contabilitad forestala da manaschi.

georeferenzià 
Georeferenzià vul dir ch’ina posiziun sin la terra po vegnir 
attribuida ad ina posiziun sin la charta cun agid d’in sistem da 
coordinatas.

guaud da chaglias 
Guaud che consista per almain dus terzs or da chaglias (ogna 
alpina, tieus alpins, nitscholers e.u.v.).

idrologia da las palids 
Bilantscha d’aua en territoris da palì.

IFN 
Inventari forestal naziunal, en il qual il stadi e las midadas dal 
guaud svizzer vegnan registrads periodicamain dapi l’onn 1983.

insla da laina veglia 
Surfatscha da guaud fin ad ina grondezza da 5 hectaras, sin la 
quala bostgs vegls che correspundan a l’ambient natiral vegnan 
surlaschads a lur decumposiziun natirala.

intensitad da l’intervenziun 
Part procentuala da la quantitad da laina utilisada per hectara 
cumpareglià cun l’entira provisiun da laina per hectara.

intensitad da ruissas 
Part da bostgets en il sectur d’autezza da 10 fin 130 cm, dals 
quals ils brumbels finals vegn ruis en il decurs d’in onn, en 
pertschient dal dumber total da plantas.

inventari dals plantadis 
Registraziun dal stadi dal guaud per plantadi. Sco plantadi vegn 
designa ina part dal guaud che sa sumeglia areguard la furma, 
la vegliadetgna e la spezia da bostgs resp. la maschaida da 
spezias da bostgs e che sa differenziescha per regla cleramain 
da plantadis vischins.

laina da mutagl 
Lain che vegn elavurà en ina resgia a travs, a travs squadradas, 
a lattas u ad aissas.

laina d’energia 
Laina che vegn duvrada unicamain per producir energia.

laina d’industria 
Sco laina d’industria vegn designada laina nunelavurada che 
vegn fatga mecanicamain pli pitschna u dissolvida chemicamain 
per l’ulteriura elavuraziun.

LeiNa 
Sistem d’infurmaziun e da controlling da l’uffizi da guaud e 
privels da la natira dal Grischun. En quest sistem vegnan docu-
mentadas tut las intervenziuns selviculturalas en il guaud dapi 
l’onn 2005.

LPNP 
Lescha federala davart la protecziun da la natira e da la patria.

meter cubic da tariffa (mct) 
In meter cubic da tariffa (mct) inditgescha il volumen per bostgs 
en pe, cuntrari a la laina a terra che vegn mesirada en m³.

NaiS 
Abreviaziun per il mussavia federal «Durabilitad e controlla en 
il guaud da protecziun». NaiS è lianta oz per tut las mesiras da 
tgira a favur dal guaud da protecziun che vegnan indemnisadas 
u promovidas cun meds finanzials federals.

OG 
Ordinaziun federala davart il guaud.

pascular / mangiar pavel 
En tudestg numnan las chatschadras ed ils chatschaders la 
pasculaziun da la selvaschina d’ungla «äsen» / «Äsung».

perioda NGF 
Cunvegnas da program tranter la confederaziun ed il chantun 
cun ina durada da 4 onns per realisar las incumbensas fixadas 
cuminaivlamain tenor la nova concepziun da la gulivaziun da 
finanzas e da la repartiziun da las incumbensas (NGF).

plan da manaschi 
Il plan da manaschi è l’instrument da planisaziun obligatoric da 
la proprietari u dal proprietari da guaud.

protecziun dal guaud 
La protecziun dal guaud cumpiglia mesiras per proteger ils 
guauds e plantadis cunter donns da tut gener.

provisiun 
Quantitad da laina dals bostgs en pe en meters cubic da tariffa 
per hectara.

Provisiun d’equiliber 
Provisiun da laina en m³/ha, cun la quala in guaud po sa regiuvi-
nar permanentamain en moda natirala e tar la quala l’utilisaziun 
dil creschament  èn egualas e constantas.

racolta da bostgs cumplains 
Metoda da racoltar laina, tenor la quala ils bostgs entirs, inclusiv 
roma e tschimas, vegnan allontanads dal guaud.

rait dal manaschi da test 
La rait forestala dal manaschi da test da la Svizra è in instru-
ment per mesirar la persistenza economica da la cultivaziun dal 
guaud.

reservat da guaud natiral (RGN) 
Sco reservats da guaud natiral vegnan determinads territoris da 
guaud d’ina grondezza da 5 hectaras u dapli, en ils quals l’utili-
saziun da laina u autras utilisaziuns forestalas èn scumandadas, 
per ch’il guaud possia puspè sa sviluppar en moda natirala.

runcada 
Urbarisaziun per duvrar il terren dal guaud per auters intents.

saivs da controlla 
Saivs da controlla protegian ina part da la regiuvinaziun 
natirala, uschia ch’ins po observar ses svilup senza influenzar la 
selvaschina d’ungla.

scors’alva 
La scors’alva è ina part dal tessì vital sut la scorsa da bostgs e 
d’autras plantas lainusas.

silascha 
Pavel destinà ad animals da niz, cunzunt a remagliaders, che 
vegn conservà tras la fermentaziun d’acid da latg.

spezia-clav 
Spezia (d’animals) che fa pretensiuns specificas envers in spazi 
da viver e che basegna a medem temp bler spazi. Mesiras a fa-
vur da la spezia-clav promovan uschia automaticamain er bleras 
autras spezias che fan diever dal medem spazi da viver.

stgalims d’autezza (cunfins dals stgalims d’autezza) 
Stgalims d’autezza descrivan las caracteristicas da la flora e da 
la fauna d’in territori en dependenza da l’autezza sur il livel da 
la mar.

stgalimà / structurà da maniera stgalimada 
Guauds stgalimads (structurads da maniera stgalimada) èn 
guauds che sa regiuvineschan permanentamain en moda 
natirala; en guauds stgalimads èn bostgs da tut las dimensiuns 
preschents sin ina pitschna surfatscha.

tagl annual 
Quantitad da laina annuala utilisabla per manaschi forestal.

taxaziun cun agid da reflecturs 
Dumbraziuns durant la notg cun agid da reflecturs per eruir la 
populaziun da selvaschina.

territori da relict 
Spazi da viver isolà d’ina spezia d’animals u da plantas ch’è 
marginalisada pervia da midadas climaticas u pervia da l’influ-
enza da l’uman.

territoris centrals da spezias d’animals (periclitadas) 
Spazi da viver preferì d’ina spezia d’animals.

tip da l’ambient natiral da guaud 
L’ambient natiral è la summa da tut ils facturs (situaziun, clima, 
terren e.u.v.) che influenzeschan il svilup dal guaud sin ina 
tscherta surfatscha. Ambients unitars vegnan reunids a tips 
d’ambient.

UFAM 
Uffizi federal d’ambient.

UAG 
Uffizi d’agricultura e da geoinfurmaziun dal chantun Grischun.

UGP 
Uffizi da guaud e privels da la natira dal chantun Grischun.

UNA 
Uffizi per la natira e l’ambient dal chantun Grischun.

utilisaziuns sfurzadas 
Utilisaziuns nunplanisadas en consequenza da donns tras naiv, 
tras stemprads, tras il bau-scorsa e.u.v.

vetta da chagliom 
Il guaud è dividì en differentas stresas u vettas. La vetta da 
chagliom tanscha circa fin a l’autezza da 3 meters. En ella chat-
tan ins cunzunt chaglias. Nua ch’igl ha blera glisch, è la vetta da 
chagliom pli exprimida.

vetta d’erva 
Il guaud è dividì en differentas stresas u vettas. La vetta d’erva 
tanscha circa fin a l’autezza dad 1 meter. Ella sa cumpona 
principalmain da fains e d’ervas, da feleschs, da plantas cun flurs 
e da chaglias bassa

WSL 
Institut federal per la perscrutaziun da guaud, naiv e cuntrada.

zona da paus per la selvaschina 
Zonas da paus per la selvaschina èn territoris d’ina impurtanza 
ecologica speziala per la selvaschina. En questas zonas duain ils 
animals selvadis viver sche pussaivel senza disturbis, ed utilisazi-
uns tras l’uman vegnan restrenschidas u exclusas.

GLOSSARI

